
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

To‘ychiyeva Dilnoza Ikrom qizi 

Elboyeva Shaxnoza 

TADBIRLAR VA BU BORADA OʻZBEKISTON TAJRIBASI  ..................................................................  45-50 

Turdiyeva Mohinur Ilhomjon qizi 

Kazakov Olim Sabirovich 

FOYDALANISH  ..................................................................................................................................................  85-89

archival documents of the Khanate during his campaign in Khiva in 1873. The great importance of these sources 
in the study of the history of Khorezm was also analyzed. 

SHARQSHUNOS A.L.KUNNING XIVA XONLIGI ARXIV HUJJATLARINI 
SAQLASH VA TADQIQ QILISHDAGI XIZMATLARI 

Matkarimova Sadoqat Maqsudovna, 
Maʼmun universiteti  
“Tarix” kafedrasi mudiri,  
tarix fanlari doktori, dotsent 

Annotatsiya. Ushbu maqolada Rossiyalik sharqshunos A.L.Kunning Xivaga qilingan 1873-yildagi yurishda xonlik 
arxiv hujjatlarini saqlash, tahlil qilishdagi fidoyiligi tadqiq qilinadi. Shuningdek, ushbu manbalarning Xorazm 
tarixini oʻrganishdagi katta ahamiyati borligi ham tahlil etilgan. 

Kalit soʻzlar: Xiva, Sankt-Peterburg, Rossiya, imperiya, xonlik, sharqshunos, arxiv, qoʻlyozma, kutubxona, fond. 

DOI: https://doi.org/10.47390/SPR1342V5I2Y2025N01 

Kirish. Maʼlumki, 1873-yil may oyida Rossiya imperiyasi tomonidan Xiva xonligining 

bosib olinishi paytida xon saroyidagi mavjud boʻlgan moddiy va maʼnaviy madaniyatga oid 

buyum va ashyolar talon taroj etilgani Xorazmlik tarixchi Muhammad Yusuf Bayoniyning 

“Shajarayi Xorazmshohiy” asarida, shuningdek yuqoridagi harbiy yurishda kuzatuvchi sifatida 

qatnashgan amerikalik jurnalist-“Nyu York Jerald” gazetasining muxbiri Mak Gaxanning “Oks 

sohilidagi janglar” kitobida haqqoniy tasvirlab oʻtilgan. 

Ana shu Xiva yurishida sharqshunos A.L.Kun ham qatnashib bevosita xon saroyidagi 

talon taroj paytida noyob qoʻlyozma asarlar, xonlik arxiviga oid hujjatlarni toʻplash va ularni 

dastlab Toshkentdagi oʻzi ishlayotgan Turkiston general gubernatorlik mahkamasiga, keyin esa 

Sankt-Peterburgdagi Saltikov-Shchedrin nomli davlat xalq kutubxonasiga yuborish ishlariga 

mailto:sadoqatmaksudovna1982@gmail.com
https://doi.org/10.47390/SPR1342V5I2Y2025N01

boshchilik qiladi. Vaqt oʻtib ushbu hujjatlar Xorazm tarixini oʻrganishda benihoya katta 

ahamiyatga ega boʻldi. 

Adabiyotlar tahlili va metod. Bayoniyning “Shajarayi Xorazmshohiy” asarida, 

“Turkestanskiye vedomosti” gazetasi, A.L.Kunning shaxsiy arxivi, Oʻzbekiston Milliy  

arxivi, Sankt-Peterburgdagi Saltikov-Shchedrin nomli kutubxonasi fondlari, P.Ivanov 

va  M.Yoʻldoshevning Xiva xonligiga oid asarlarida sharqshunos A.L.Kunning tarix va fan 

oldidagi fidoyilarcha xizmatlari eʼtirof etilgan. Ushbu manbalarni bir-biriga taqqoslash orqali 

A.L.Kunning hayoti va faoliyati, fidoyiligi toʻgʻrisida haqqoniy fikr yuritish mumkin. 

Muhokama. “Aleksandr Lyudvigovich Kun 1840-yilda hozirgi Ozarbayjonning 

Shamogʻiy shahrida oʻqituvchi oilasida tugʻilgan edi. Uyezd maktabida ishlovchi uning otasi 

koʻpchilikni hayratga solib, 14 ta tilni bilar, onasi esa arman millatiga mansub boʻlib, Eronning 

Tabriz shahridan boʻlgan. Yoshligida otasi singari tillarni oʻrganish va tarix ilmiga qiziqqan 

Aleksandrning quvonchi afsuski uzoqqa bormaydi-endigina 14 yoshga toʻlganida ota-onasi 

vafot etadi. Shundan soʻng otasining ilm qadriga yetadigan doʻstlari Aleksandrning iqtidorini 

sezib, 1855-yilda uni hukumat hisobidan oʻqish uchun Stavropol guberniyasidagi gimnaziyaga 

yuborishadi. Gimnaziyani tugatgan 1860-yilda esa u Sankt-Peterburg universitetining 

sharqshunoslik fakultetiga qabul qilinadi. A.L.Kun universitetni tamomlagach, mashhur 

sharqshunos V.V.Grigoryevning maslahati va talabi bilan dastlab Orenburg general 

gubernatorligiga, u yerdan esa 1868-yil 24-noyabrda Oʻrta Osiyoga yuboriladi”[1]. 

Maʼlumki, bu paytda Qoʻqon xonligining koʻplab hududlari, Buxoro amirligi zabt 

qilingan, Xiva esa navbatdagi nishon edi. Oradan koʻp vaqt oʻtmadi. 1873-yilda Xorazm ham 

bosib olindi. Aleksandr Lyudvigovich ana shu Xiva yurishida xizmat taqozosiga koʻra Turkiston 

general gubernatori K.P.Kaufman yonida birga boʻldi. Bosib olinish jarayonlaridagi 

voqealarning, urush dahshatlarining guvohi boʻldi. Eng asosiysi va fan oldidagi uning unutilmas 

xizmatlari shundaki, 29-may kuni Xiva xonining saroyi talon-taroj etilgach esa u yerdan A.L.Kun 

quyidagi hujjat va buyumlarni qoʻlga kiritdi.  

Bu haqda u 1873-yil 18-dekabrda chop qilingan “Turkestanskiye vedomosti” 

gazetasidagi “Xiva safari vaqtida qilingan ilmiy ish” nomli maqolasida shunday yozadi:” Xiva 

ekspeditsiyasi vaqtida men quyidagi ilmiy materiallarni toʻpladim: xon saroyini musodara 

qilish vaqtida sharq qoʻlyozmalaridan iborat 300 kitob toʻplandi, shulardan 129 tasi sarlavhalik 

140 tomdan iborat tarixiy qoʻlyozmalar, 30 tomdan iborat sharq shoirlarining devonlari, 

50 tomdan iborat 40 ta huquqiy va diniy asarlardir. Bundan tashqari 18 tacha “Qurʼon” va 50 ta 

dars kitoblari ham toʻplandi. Xon saroyi musodara qilinganida, qoʻlyozmalar bilan birgalikda 

hujjatlar ham toʻplandi. Bu hujjatlarni ikki guruhga boʻlish mumkin: birinchi guruhga 

xonlikning daromadlari va xarajatlariga doir daftarlar hamda bir qancha vaqf va mulk 

hujjatlarini, ikkinchi guruhga xatlar va diplomatik yozishmalarni kiritish mumkin. Daftarlar 

orasida pul soliqlariga doir yozuvlar (solgʻut), zakot daftarlari va Matmurod devonbegining xon 

hujjatlari toʻgʻrisidagi hisobotlari bor. 

Soʻngra shu hujjatlar orasida Buxoroda, Gʻazalida, Istanbulda va boshqa joylarda savdo-

sotiq ishlari bilan yashab turgan xivaliklarning xonga yuborgan iltimosnomalari, nizolarini hal 

qilib berish toʻgʻrisida yozilgan imkoniyatnomalar, biror mansab berish toʻgʻrisidagi 

iltimosnomalar va shu kabilar bor. Diplomatik hujjatlar orasida Ost-Indiya general-gubernatori 

Narsbrukning xati, Turkiya sultonining xatlari va farmonlari, rus elchisi podpolkovnik 

Danilevskiy bilan Xiva xoni oʻrtasida tuzilgan ahdnoma hamda Turkiston general-gubernatori 

tomonidan xonga yuborilgan bir necha maktub bor”[2]. 

Sharqshunos A.L.Kun ana shu maʼnaviy boyliklarni Xivadan Toshkentga olib kelib, 

ayrimlari bilan toʻliq, baʼzilarining esa mazmuni bilangina tanishib chiqadi. Tabiiyki, olim 

bisotidagi koʻplab hujjatlarni Peterburgdagi Saltikov-Shchedrin nomli Xalq kutubxonasiga 

taqdim qiladi, ayrimlarini esa sharqshunos boʻlgani bois tanishib chiqish maqsadida oʻzida olib 

qoladi. Turkiston general gubernatori K.P.Kaufman esa Xalq Kutubxonasi direktori nomiga 

1874-yil yanvarida xat yozib unda shunday fikrlarni bildirgandi: 

“Hurmatli Ivan Davidovich! Oʻtgan yilgi Xiva ekspeditsiyasi vaqtida xon saroyi musodara 

qilinganida mening huzurimda boʻlgan Nadvorniy Sovetnik, sharqshunos A.L. Kun mening 

topshirigʻimga binoan Sharq qoʻlyozmalarini toʻplagan edi. Ushbu maktub bilan ilova qilingan 

roʻyxatga binoan mazkur qoʻlyozmalar kolleksiyasini yuborib, Imperator Xalq kutubxonasidan, 

bu kolleksiyani rus qoʻshinlarining 1873-yildagi Xivada qozongan muvaffaqiyatlarining ilm-

fanga keltirgan tuhfa tariqasida qabul qilinishini iltijo qilaman. Chin hurmat va astoydil sadoqat 

bilan kaminalari” (IV AI AN Rossiyskiy federatsiya Fond 33, p 16 ). 

Oradan ikki yilcha vaqt oʻtib “Xalq kutubxonasining 1876-yilgi hisoboti”da bu haqda 

ham toʻxtalib oʻtiladi: “Kutubxonaning faxriy aʼzosi general-adyutant K.P.Kaufman Oʻrta Osiyo 

xonlarining hujjatlari va yozmalari toʻplamini sovgʻa qilib yubordi, bu hujjatlar va yozmalar 

Iskandarkoʻl, Shahrisabz va Xiva ekspeditsiyalari vaqtida toʻplangandir”. 

“Xullas, A.L. Kunning xizmatlari bois Rossiya sharqshunosligi juda katta maʼnaviy 

boylikka ega boʻldi. Aleksandr Lyudvigovich Kun esa 1876-yildan 1882-yilgacha Turkiston 

general gubernatorligining maktablar bosh noziri boʻlib ishlaydi. Yaʼni, oʻlkada tashkil qilingan 

rus-tuzem maktablari faoliyati bilan shugʻullanadi va davr talabiga koʻra, bunday maktablarni 

yanada koʻpaytirish imkoniyatlarini izlaydi. 

Turkiston general gubernatorligi mahkamasida ishlayotgan A.L.Kun 1882-yilda 

Peterburgga yuborilib, u yerda bir oz vaqt ishlaydi. Maʼlumki, bu paytda uning Xiva yurishidan 

olib kelingan hujjatlarning koʻpchilik qismi Peterburgdagi Davlat Xalq Kutubxonasida 

saqlanayotgandi. Xivadan olib kelingan va Toshkentda oʻrganish niyatida olib qolgan 

hujjatlarning ikkinchi qismini A.L.Kun oʻzi bilan birga Sankt- Peterburgga olib kelib kvartirasida 

oʻqib oʻrganish maqsadida saqlab qoʻyadi. 

Ammo u Sankt-Peterburgda ozgina vaqt faoliyat koʻrsatgach, Vilno shahridagi maorif 

okrugi nozirining yordamchisi vazifasi ishga yuboriladi. Biroq sharqshunos sifatida poytaxtda 

ishlashni maʼqul topgan, bevosita Xorazmdan olib kelingan hujjatlarni tadqiq qilishga endigina 

imkon topayotgan A.L. Kun oʻzining bu ishga tayinlanganidan norozi edi. U bu haqda 1886-yil  

4-iyulda sharqshunos V.V.Stasovga yuborgan xatida “meni sharqshunos sifatida dastlab 

Orenburgga ishlatishga vaʼda bergan edilar. Lekin vakansiya yoʻq degan bahona bilan Vilnoga 

yubordilar”deya yozadi. Sharqshunos sifatida V.V. Stasov ham Vilnoga xat joʻnatib A.L.Kun 

qoʻlida qanday hujjatlar borligiga qiziqadi. 

A.L.Kun esa V.V.Stasovga shunday maktub yozib yuboradi: “1876-yilga qadar men 

Iskandarkoʻl, Shahrisabz, Xiva va Qoʻqon harbiy safarlarida marhum K.P.Kaufman huzurida 

kolleksioner sifatida qatnashganman. Xalq kutubxonasidagi qoʻlyozmalar va Fanlar 

akademiyasida saqlanayotgan lingvistikaga doir materiallar mening oʻsha harbiy safarlarda 

qatnashganligimni isbotlovchi materiallardir. Menim qoʻlimda Xiva xonlarining toʻliq tarixi, 

sharq qoʻlyozmalari, qadim zamonlardan tortib to 1873-yilga qadar boʻlgan voqealarni bayon 

qilgan qoʻlyozmalar bor. Lekin bularning hammasi Peterburgda saqlanmoqda va shu sababdan 

men ular haqida maʼlumot berolmayman”[3]. 

Demakki, Vilnoda ishlayotgan A.L. Kunning oʻzi yuqorida taʼkidlab oʻtgan, toʻplagan 

materiallari Sankt-Peterburgda qolgan edi. Afsuski oʻz oldiga katta rejalar qoʻyib, 

sharqshunoslik boʻyicha tadqiqotlar olib borishni orzu qilgan olim 1888-yil 24-oktyabrda 

48 yoshida Vilno shahrida vafot etadi. Uning vafotidan keyin Sankt-Peterburgdagi  

kvartirasida saqlanayotgan shaxsiy arxivining anchagina qismi Fanlar Akademiyasining  

Sankt-Peterburgdagi Osiyo muzeyi ixtiyoriga, shuningdek Rossiya Fanlar akademiyasining 

Sankt-Peterburgdagi moddiy madaniyat tarixi institutiga topshiriladi. 

Shu tariqa sharqshunos A.L.Kun toʻplagan Xiva xonligi arxivi uchta ilmiy maʼrifiy 

tashkilotda: 

1. Saltikov Shchedrin nomli xalq kutubxonasida; 

2. Osiyo muzeyida; 

3. Sankt-Peterburgdagi sharqshunoslik institutida hozirda ham saqlanyapti. 

Bundan tashqari, sharqshunos A.L.Kunning ayrim shaxsiy hujjatlari, ilmiy merosiga oid 

baʼzi manbalar esa moddiy Rossiya madaniyat tarixi institutining 19-sonli fondida 

saqlanmoqda. Akademiyaga qarashli “Melanj Aziatik” jurnali 1890-yilda sharqshunos A.L.Kun 

kolleksiyasidagi qoʻlyozmalarning roʻyxatini eʼlon qiladi. 

A.L.Kun hayoti va faoliyatiga nazar tashlab shuni aytish mumkinki, u sharqshunos 

sifatida 1873-yilgi yurishda toʻplagan maʼnaviy boyliklar, xonlik arxiv hujjatlarining toʻplanib 

Rossiya imperiyasi poytaxtiga olib ketilishiga boshchilik qildi. Ammo 1876-1882-yillarda 

Turkiston general gubernatorligida, keyin esa Vilno shahrida maktablar noziri boʻlib ishlagani 

bois, garchi mutaxassisligi sharqshunos boʻlsada Xiva xonligi arxiv hujjatlarini toʻliq tadqiq 

qilishga ulgurmadi. 

Faqatgina Xivadan olib ketilgan hujjatlarni tavsiflab, ularni ikki guruhga ajrata oldi: 

1. Xonlikning daromadlari va xarajatlariga oid daftarlar hamda bir qancha vaqf va mulk 

hujjatlari; 

2. Xiva xonlarining boshqa davlat rahbarlari bilan yozishgan diplomatik yozishmalari va 

xatlari. 

Shu tariqa yetuk sharqshunoslar tomonidan istiqbolli tadqiqotchi sifatida eʼtirof etilgan 

A.L.Kun aynan oʻz mutaxassisligi bilan bogʻliq boʻlmagan muassasalarda ishlagani sabab, 

yuqoridagi hujjatlarni tadqiq qilishga ulgurmay 48 yoshida vafot etadi. Oʻylaymizki, agarda u 

uzoq umr koʻrib, yana hayot kechirganida oʻzi olib kelgan arxiv hujjatlarinigina emas, koʻplab 

qoʻlyozma asarlarni ham tadqiq qilish bilan shugʻullanardi. 

A.L.Kun Xivadan olib kelib oʻz uyida saqlagan va vafotidan keyin Sankt-Peterburgdagi 

Osiyo muzeyiga topshirgan hujjatlarning bir qismini sharq qoʻlyozmalari boʻyicha yetuk 

mutaxassis, 1880-1916-yillarda 36 yil ushbu muzeyga rahbarlik qilgan sharqshunos 

K.G.Zaleman tomonidan roʻyxatga olingandi. Lekin qoʻlyozmalarning mazmuni oʻqib 

aniqlanmadi. 

Chunki qoʻlyozmalar Xiva xonlari arxivi ekanligini, professor Muhammadjon 

Yoʻldoshevning aytishi boʻyicha, “hech kim bilmadi”. Shundan keyin Osiyo muzeyida 

saqlanayotgan ushbu materiallarning ayrimlari Fanlar Akademiyasining Peterburgdagi 

Sharqshunoslik institutiga oʻtkazildi va mazmuni oʻqib aniqlanmagan qoʻlyozmalar tariqasida 

keyingi vaqtlargacha roʻyxatga olinmay, fondda saqlanib kelaverdi. 

Bu qoʻlyozmalar Sankt-Peterburgdagi Sharqshunoslik institutida uzoq vaqt saqlandi va 

shu davr ichida ushbu materiallar bilan koʻpgina atoqli olimlar yuzaki tanishib chiqdi. 

Bunga A.L.Kun toʻplagan arab yozuvidagi qoʻlyozmalarni oʻqish juda qiyin boʻlganligi, 

qolaversa 20 asrning boshidagi davr algʻov-dalgʻovlari, ijtimoiy siyosiy vaziyatning yomonligi 

tufayli sharqshunoslarning koʻpchiligi A.L.Kun toʻplagan qoʻlyozma va hujjatlarga eʼtiborsiz 

qaraganligi sababli, ularning mazmuni aniqlanmay qolaverdi. Shu tarzda bu materiallarning 

mazmunini aniqlash uzoq vaqtlargacha birinchi darajadagi ilmiy muammo boʻlib keldi. 

Shu oʻrinda A.L.Kun tomonidan 1873-yilda toʻplangan Xiva xonligi arxiv hujjatlari to 

xonlik tashkil topgan 1511-yildan, yoki poytaxt Urganch shaharlaridan keyin Xivaga 

koʻchirilgandan buyon saqlanayotgan toʻliq hajmdagisi edimi degan savol tugʻiladi. 

Rossiya sharqshunoslari orasida yetuk arabshunos, turkshunos sifatida tanilgan, 

shuningdek oʻzbek, tojik, arab va fors tillarini bilgan va mahalliy aholi orasida Iskandar toʻra 

deya nomlangan Aleksandr Lyudvigovich Kunning oʻzi bu haqda shunday yozgandi: 

“..Hujjatlar toʻplami har qancha qiziqarli boʻlsa ham, lekin bu hujjatlarning fan uchun 

boʻlgan ahamiyatini eʼtiborga olganda: birinchidan, shu hujjatlarning toʻliq emasligiga, koʻp 

hujjatlar yoʻq boʻlib ketganligiga va nomaʼlum kishilar olib ketganligiga va ikkinchidan, bu 

hujjatlar faqat keyingi vaqtlarga doir qiziqarli materiallardan iborat boʻlganligiga 

afsuslanmaslik mumkin emas. 

Bu holning ikkita sababi boʻlishi mumkin: ruslar yaqinlashib kelayotganligi toʻgʻrisida 

xabar olinishi bilan saroyda umumiy sarosimalik boshlangan, ikkinchidan, musulmon 

xonliklarida yozma hujjatlarni saqlash odati yoʻq edi. Har bir xon oʻlganidan keyin saroyda 

boʻlgan mulkning hammasi merosxoʻrlar oʻrtasida taqsimlanib olinar edi va davlat arxivlari 

yoki shunday hujjatlar saqlanadigan boshqa joylar xonliklarda boʻlgan emas”[4]. 

Tabiiyki, A.L.Kunning oʻzi topgan arxiv toʻgʻrisida bergan maʼlumotlari shubhasiz 

toʻgʻridir. Yaʼni, ana shu maʼlumotlaridan koʻrinadiki, 1873-yildagi Xiva bosqinida A.L.Kun 

toʻplagan arxiv hujjatlari xonlikning asrlar davomidagi toʻliq davlat hujjatlari emasdi.  

1868-1882-yillarda 14 yil Oʻrta Osiyoda xizmat qilgan A.L.Kun yetuk sharqshunos 

boʻlsada, Turkiston general gubernatorlik mahkamasida ishlagani bois ilmiy faoliyat bilan 

tadqiqotchi sifatida shugʻullanmagan. Shu bois uning baʼzi fikrlari, jumladan, sharq xonliklarida 

hujjatlarni saqlash odati yoʻq, degan fikrlariga qoʻshilish qiyin. 

Chunki, 1830-32-yillarda Olloqulixon Toshhovli saroyini qurdirgan paytida xonlik 

arxivini muhofaza qilishga alohida ahamiyat berib, maxsus boʻlmalar ajratadi. Bayoniyning 

“Shajarayi Xorazmshohiy” asarida yozilishi boʻyicha, arxiv hujjatlari xazinada saqlanib kelgan. 

Saroyda arxiv materiallari alohida binoda, maxsus ajratilgan kishilarning nazorati ostida tartib 

bilan juda puxta saqlanib kelgan boʻlib, har bir daftar raqamlangan. 

Ehtimol, qadimgi davrlarda xonliklarda hujjatlarni saqlash anʼanasi boʻlmagandir. 

Sharqda arxivlarni saqlash odati boʻlmagan edi, degan fikr oʻsha vaqtda koʻp tarqalganligi 

sababli, 1873-yilgi Xiva yurishi paytida A.L.Kun saroyda yuz bergan tartibsizlik taʼsiri ostida 

qolib, topilgan hujjatlar bilan chuqurroq tanishishga ulgura olmay shu fikrni aytganligi 

ehtimoldan uzoq emas. Qolaversa, biz tilga olgan A.L.Kunning maqolasi 1874-yilda chop 

etilgandi. 

Bundan tashqari, Kaufman armiyasi shtabida xizmat qilgan A.L.Kun hujum qilib 

borayotgan qismlarning oldingi safida emas edi. Ana shuning uchun ham u saroyga birinchi 

boʻlib kirmasdan, balki birmuncha keyinroq kirgan, bu paytda esa, xon va uning mulozimlari 

qochib ketgan, saroyning ichiga yuzlab kishilar kirib chiqqan edi. Ana shu sababli xon va uning 

ayonlari tashlab ketgan saroyga tasodifiy kishilar “saroydagi sarosimalikdan” foydalanib, u 

yerda qimmatbaho narsalar topish maqsadida yoki boshqa maqsadlar bilan kirib-chiqib 

yurganlar. Shuning uchun ham A.L.Kun qoʻliga tushgan arxiv haqiqatan ham betartib holda 

boʻlgan va bir qismi talonchilik natijasida yoʻqolgan boʻlishi mumkin. 

Xoʻsh, yoʻqolishga sabab nimada? 

Bu haqda keyinchalik Xiva xonlar arxivini tadqiq qilgan professor Muhammadjon 

Yoʻldoshev shunday fikr bildiradi: maʼlumki, vaqf yerlar, mol-u mulk daʼvosiga doir qozi yoki 

boshqa amaldorlarga tegishli hujjatlar ham xon saroyida saqlangan. Bayoniyning “Shajarayi 

Xorazmshohiy” asarida yozilishi boʻyicha, saroyni zabt etgan Rus generali Golovachyov otryadi 

saroydan chiqib ketganidan keyin, bir toʻda olomon saroyga bostirib kirgan va Golovachyovdan 

qolgan narsalarning hammasini olib ketgan. 

Xoʻsh, olomon tomonidan yoʻqotilgan narsalar, yoki hujjatlar nima boʻlishi mumkin? 

Ularni yoʻqotishdan kim manfaatdor edi? 

Manfaatdorlar faqat saroydagi kundalik xarajatlar yozilib borgan va eng keyingi 

vaqtlarga doir boʻlgan hujjatlar bilan yoki daromadlar toʻgʻrisidagi, yoxud boshqa mansabdor 

shaxslarning daromadlari toʻgʻrisidagi hujjatlar bilan, yo boʻlmasa soliq toʻlovchilarning 

roʻyxatlari bilan qiziqishlari mumkin edi. Biror narsani olishga yoxud biror hodisaning izini yoʻq 

qilib yuborishga intilgan, oʻzlarining fosh boʻlishlaridan qoʻrqqan manfaatdor kishilargina (yoki 

shu kishilarning yollanma odamlari) saroyda roʻy berayotgan voqealardan foydalanib qolmoq 

uchun mazkur hujjatlarni oʻgʻirlab ketishlari mumkin edi. Bunday manfaatdor kishilar 

oʻzlarining qadim oʻtmishdagi bobolariga doir xarajatlar yoki daromadlar maʼlumotlariga 

qiziqmas edilar. Ular koʻproq oʻzlariga doir maʼlumotlar bilan, oʻz hamshaharlari, 

hamqishloqlariga yoki qarindosh-urugʻlariga doir materiallar bilan qiziqardilar. 

Masalan, Xiva arxivida Qushbegi tomonidan aholidan olingan solgʻut (yerdan olinadigan 

pul soligʻi) roʻyxatining yoʻqligi tasodifiy boʻlmasa kerak. Shuningdek, A.L. Kun toʻplagan  

A-257-raqamli qizil charm muqovali daftarning ayrim varaqlari yulqib olingan, yozuvsiz toza 

sahifalarni esa harbiy safar qatnashchilaridan biri kundalik xotiralarini yozib borish uchun 

ishlatgan. 

Arxivdagi hujjatlarning tili hozirgi oʻzbek adabiy tiliga kam oʻxshash boʻlib, daftarlarda 

shartli soʻzlar bilan yozilgan maʼlumotlar koʻp. Chunki bu maʼlumotlar daftarlarga 

tadqiqotchilarning oʻqishi uchun yozilmasdan, balki tor doira kishilar uchun bitilardi. Bu 

daftarlarni yozgan mirzolar oʻzlari yozgan yozuvlar xonning shaxsiy mahkamasi yoki biror 

boʻlimdagi sirlardan voqif boʻlmaslik uchun, hatto oʻz zamondoshlari yoxud sheriklari ham 

oʻqiy olmaydigan yozuvlar boʻlib chiqishiga harakat qilganlar. Yaʼni, xonlik hujjatlari sir 

saqlanishi uchun atayin oʻzlarigina oʻqiy oladigan qilib yozishgan. Boshqalar esa ularning 

yozuviga tushunmagan. 

Oʻzi toʻplagan hujjatlarni toʻplab dastlab ular bilan tanishgan A.L. Kun bu haqda shunday 

yozgandi: “Bundan ham chalkashroq yozuvni topish qiyin. Daftarlarda nimalar yozilganligini 

boshqa devonlardan (kotib-mirzolardan) iltimos qilganimda ular yozuvga tushunmay oʻqib 

bera olmadilar”. Aynan, shu sababdan ham hujjatlar A.L. Kun tomonidan Sankt-Peterburgga 

olib ketilib muzey va xalq kutubxonasiga topshirilgach, ancha vaqtgacha yozuvlarga tushunish 

qiyinligidan Xiva xonligi arxivi tadqiqotchilari eʼtiboridan chetda qolib ketaverdi. 

Natija. Garchi 1873-yildagi Rossiya imperiyasi bosqinida ishtirok etsa-da, A.L.Kun 

sharqshunos sifatida Xorazm tarixi uchun benihoya ahamiyatga ega boʻlgan arxiv hujjatlarini 

saqlab qoldi. Ularni toʻplab, Toshkentga, keyin Sankt-Peterburgga olib ketdi. Aynan ushbu 

noyob hujjatlarning dastlabki tavsifi, tahlili va tadqiqini ham A.L.Kun bajardi. Shu bois uning oʻz 

kasbiga, mutaxassisligiga fidoyiligi Xorazm tarixi uchun ahamiyatli boʻldi.  

Xulosa. A.L.Kunning Xorazmdan toʻplab olib ketgan kolleksiyasi sharqshunoslik uchun 

chinakam bebaho maʼnaviy boylik edi. Bu maʼnaviy boylikdan unumli foydalanish va tadqiq 

qilish A.L.Kunga, afsuski uning vafotidan keyin ikkinchi boʻlib Pavel Pyotrovich Ivanovga  

(1893-1942) va uchinchi Muhammadjon Yoʻldoshevga nasib qildi. Ushbu olimlar, avvalo 

sharqshunos A.L.Kunning fidoyiligi esa fan va jamiyat uchun ahamiyatga ega boʻlib hisoblanadi. 

Shu bois ham ularning hayoti, faoliyati va yaratgan asarlari tarixning yorqin sahifalari boʻlib 

qoldi. 

